
«ՆԵՎՐՈԶՆԵՐԻ ԿԼԻՆԻԿԱ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆԸ «ԱՎԱՆ» ՀՈԳԵԿԱՆ ԱՌՈՂՋՈՒԹՅԱՆ ԿԵՆՏՐՈՆ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
Բժշկական օգնության և սպասարկման ծառայությունների բարձր հասանելիության ապահովումը, ինչպես նաև բժշկական հաստատությունների բարվոք շենքային պայմանները համարվում են առողջապահության բարեփոխումների կարևորագույն բաղադրիչներից։ 
Այդ նպատակով մի շարք բժշկական հաստատություններում իրականացվում են կապիտալ հիմնանորոգման աշխատանքներ, կառուցվում են նոր մասնաշենքեր։ Բժշկական օգնության և սպասարկման նեղ մասնագիտացված ծառայությունները հնարավորինս կենտրոնացվում են՝ դրանք բնակչության համար դարձնելով առավել հասանելի։ 
[bookmark: _GoBack]ՀՀ կառավարության 2022 թվականի հունվարի 27-ի N 72-Ա որոշմամբ Կոտայքի մարզի Քասախ բնակավայրում տեղաբաշխված «Նևրոզների կլինիկայի այսուհետ՝ Կլինիկա  100 տոկոս պետական սեփականություն հանդիսացող բաժնետոմսերի կառավարման լիազորությունները վերապահել է Առողջապահության նախարարությանը, այնուհետև Կլինիկան հանվել է մասնավորեցման ենթակա օբյեկտների ցանկից 2022 թվականի հուլիսի 18-ի ՀՕ-283-Ն օրենք։ 
Կլինիկայի շենքային պայմանների խիստ անմխիթար և շահագործման համար ոչ պիտանի լինելու պատճառով ՀՀ կառավարության 27․01․2022թ․ թիվ 72-Ա որոշմամբ սեփականության իրավունքով վերջինիս պատկանող՝ Հայաստանի Հանրապետության Կոտայքի մարզ, Քասախ համայնք, Ռ. Սաֆարյան փող., N 10 հասցեում գտնվող անշարժ գույքը 2299.8 քառ. մետր մակերեսով շենք-շինություններ, 17,461.2 հազ. դրամ հաշվեկշռային արժեք) և դրանց օգտագործման ու սպասարկման համար հատկացված հողամասը (1.109 հեկտար) ամրացվել են Տարածքային կառավարման և ենթակառուցվածքների նախարարության պետական գույքի կառավարման կոմիտեին։
Կլինիկայի կողմից բնակչությանը մատուցվող նեղ մասնագիտացված բժշկական օգնության և սպասարկման ծառայությունների մատուցման անընդհատությունն ապահովելու կարևորությունից ելնելով, «Ավան» հոգեկան առողջության կենտրոն» փակ բաժնետիրական ընկերության այսուհետ՝ Կենտրոն մասնաշենքերից մեկում ձևավորել է նոր նևրոզների բաժանմունք։
Խիստ կարևորելով հոգեկան առողջության ոլորտում մատուցվող բժշկական օգնության և սպասարկման ծառայությունների բարձր որակն ու հասանելիությունը՝ առաջարկվում է «Նևրոզների կլինիկա» փակ բաժնետիրական ընկերությունը (պետական գրանցման համարը` 222.120.804404/2014-03-14, հասցեն՝ Կոտայք, Քասախ, Ռ.Սաֆարյան փողոց, շենք 10) միացման ձևով վերակազմակերպել` միացնելով «Ավան հոգեկան առողջության կենտրոն» փակ բաժնետիրական ընկերությունը (պետական գրանցման համարը` 222.120.804403/2014-03-14, հասցեն՝ քաղաք Երևան, Ավան, Աճառյան փողոց, 1-ին նրբանցք 21 շենք):
2. Ակնկալվող արդյունքը․
Նախագծի ընդունումը կնպաստի բնակչության համար հոգեկան առողջության պահպանման ծառայությունների որակի բարձրացմանն ու շենքային պայմանների բարելավմանը։ 
3. Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության առողջապահության նախարարության կողմից։
4. Պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։
5. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ, ծրագիր, ոլորտային և /կամ այլ ռազմավարություններ
Ներկայացված նախագիծը բխում է ՀՀ կառավարության  2021 թվականի օգոստոսի 18-ի N 1363-Ա որոշմամբ հաստատված ՀՀ կառավարության 2021-2026թթ ծրագրի, «4.5 Առողջապահություն» մասի դրույթներից․ նախագծի ընդունման արդյունքում  ազգաբնակչությանը կմատուցվի բուժօգնություն առավել հարմարեցված շենքային պայմաններում, միաժամանակ ներկայացված Նախագիծը համահունչ է հոգեկան առողջության բնագավառում ներկայում իրականացվող բարեփոխումների հետ, որոնք ևս ընդգրկվել են ՀՀ կառավարության ծրագրում։  
